
Proiektua egiteko aukeratutako orubea Bilboko Zabala auzoan kokatzen den Iruarteta Eskola Publikoaren orubea da. Auzoak 5.672
biztanle ditu eta 0.21 kilometro karratuko azalera. Zabala hiriaren hego mendebaldean kokaturik dago, iparraldean Renfe eta 

Feveren trenbidearekin egiten du muga, hegoaldean San Frantziskorekin, eta iparraldean San Adriango auzoarekin. XX.mende 
hasierakoa da auzoaren garapena, ondoko San Frantzisko eta Bilbo Zaharra auzoena bezalaxe. Etxebizitza aipagarrien artean 

“Trenbideko langileen etxeak”, Bilboko udalak berriztaturikoak.

Horrez gain, 2005ean Cantalojas zubiaren handitze lanak bukatu ziren, Renferen trenbidearen tarte bat lurperatu eta 
auzoarentzako aisialdi gune berria eraikitzea posible egin zuena.

Iruarteta eskola 2004-2005 ikasturtean sortu zen. Hezkuntza Sailak erabakita, Zabala auzoko eta sortu berrian zen Miribilla auzoko 
familiei D ereduan matrikulatzeko aukera eskaini zitzaien. Dena den, erabilitako eraikina ez zen eraiki berria izan, 70.hamarkadan 

Bilbok hilabete gutxitan hamar bat eraikin publiko (eskolak batez ere) prefabrikatu eraikitzeko beharra izan zuen biztanleriaren bat-
bateko gorakada izan zela eta. Ondorioz, Iruarteta eskola Zabalan kokatzen zen garai hartako eskola batean ireki zen.

Hurrengo urteetako hazkundeak baldintzatu du eskolako ibilbidea eta izatea. Bi lerroko eskola izatetik, hiru lerrokoa izatera pasatu 
zen eta bi ikasturtez lau lerro zabaldu dira auzoan egon den populazio hazkundeari erantzuteko. Eskola gaztea izanda ikasturtero 
harrera egin behar izan dio familia kopuru handiari. Urtero egon den antolakuntza aldetik egokitzapenak egin beharra (ordutegi 

moldaketa, gelak hornitzea, harrera planak berridaztea…) eta honek eskolako hezkuntza proiektuaren zehaztapenetan eragina izan 
du ezin bestean. Zentroa kongestionatuta dago, espazio guztia gela finkoetara ematen da, jada ez daude gela laguntzailerik ezta 

elkar harremantzeko espaziorik, tailerrik edo laborategirik.

Hirigintzaren aldetik, jada Bilboko udalak bere HAPO-n eskolaren zabalketa bat egitea planteatuta dauka. Horretarako, gaur 
egungo eskolaren partzelaren hegoalde eta iparraldean kokatutako 2.537 eta 4.645 m2-ko berdegune eta aparkaleku eremuak 

erabiliko dira, horrek dakartzan hirigintzaren antolakuntzaren plan orokorrean (HAPO) beharrezkoak diren aldaketak eginez.
Gaur egun, eraikina esan bezala, 11.000m2-ko partzela batean kokatzen da. Eraikinaren egoera ez da txarra baina, hainbat 
arrazoiengatik, eraikina eraistea erabaki da ondoren sortuko den eraikinarekin kalitatezko espazioak osotasunean sortu ahal 

izateko.

Honela, ondoan kokatzen diren iparralde eta hegoaldeko partzelak gehitu ditugu. Era honetan sarrera komun eta pasarela batzuen 
bidez komunikatuak dauden bi eraikin azalduko dira, +0.00 kotatik +10.50m-ko kotara desnibelarekin jolastuz eta haur eta lehen 
hezkuntza gelak eta jolastokiak bereiziz. Dena den, ikasgelak leihate zabalak dituzte eta barne eta kanpo espazioen arteko erlazio 

egokia bermatzen da. Aldi berean, inguruan kokatzen diren eraikinen arteko erlazioa baita kontuan izan da ere, haien arteko 
lerrokadurak mantenduz. Gaur egungo eskolarako sarrera nagusia errespetatu da baina baita beste bigarren mailako sarrera 

batzuk sortu dira. 

